
      ኧዉርኤተኘ  ኧኪሸረኘ ዮሐንሲ ኪሸር 

 
1ባሪቂየ፤ ውረቭ ኧረድካዳ እማት ኢያቭ ታንኸር ኧውረአር ኢሂርታ ሰቭ እንእ ኢረንጂያዳ ኧትሸፐተች 

አጂየድቪ ኧዴንጋመሻ፤ 2--3በሂንንራ  ቲረቭርካዪ ቲና እማቲ  ኧዘላለም ቲኸርካ  ኧውረ ኧትረሳ፣  

ትእግዜር አቭቪ፣ ታአቭ ትከ ተኸረ ተኢየሱስ ክርስቶስ ወሄነድ፣ አፍቭ፣ ሽኛትቭ፣ በውረቪ በርማጀቭ 

ቲና እማቲ ይኸር። 4ተዴንጋሽ አታትሁኖዋ ትእግዜር አቪ በቴቨንረ እዝዝመኸ በውረ ቶፖም ተሸውምታ 

ቲያርታ ኧረኮሁኖይ ኧኸሬ ቡሼኧኸ ሳረዪ። 5ዋአካ አጂየዶ፣ ታወተረ ኧረፐረ እዝዝን ባሀሬ ወያ እዝዝ 

አንጠፍነሽዳ፤ እመዳቭ ገግ ተገግንራ ንትራመድነኔ። 6እም ንማጀ፤ እእዝዝኋኸ ንረቭርነነኸ። እዝዝሞኋ 

አወተረ ኧሰምአኊመኸ በርመጀ ትረዉሩዋነኸ። 7ኢየሱስ ክርስቶስ ሰቭ ኸረ ኧዋ አርዳይ ኧቫአኸ 

አያአውሩዋ ኖኦራ ያድዋፑታ ሰቭ በዋገኘ ተረሾም፤ማንኢየ ኧዋኸ  ሰቭ ቄቃቪ ኧክርስቶስቭ ጠራትኖዋ። 

8አሁም ኧቄጥህኰ ዋጋ አትዎሆሩዋኸ፤ ዘንጋ ጭን ሙርአ ሽልማታሁዋ ትቴኤፖሩዋኸ ኧገጋሁዋ 

ተጠፑዋ። 9በክርስቶሲ ትምርት አይረቭር ሰቭቪ ትእም ትምርት አረኧ ኢረቭርካቭ ሰቭ አምላክ ኤነነዳ፤ 

በክርስቶሲ ትምርት ኢረቭርካ ሰቭ ጭን እግዜር አቭቪ ወልድቭ አነነ። 10ማንኢሞኋ አሁዋይ ቢቫአ፤ 

እም ትምርት ባያቫአ በቪዳሁዋይ አቶኦዎሪ፤ 11ኢቴኤፐርኩዳ ሰቭ ኧዉጥጥ ሜናኋ እጉዣ ኢኸር። 

12ኧጠፍነሁዋታአር ኖኦራ ዘንጋ ባነኒደ፤ ዘንጋ ጭን በዋረቀትቪ በቀለምቭ ይኸሪ አንሲእካ፤ ዘንጋ ጭን 

ኧሳርንራ ሙርአ ይኸረኸ አሁዋይ ሜኤተሁታ ኢፍት ቲፍት አራኪሁዋይ ተመኛት ኤፐሁ። 13ኧትሸፐተች 

ኧተማሺ ዴንጋ «ወጌም» ዩች። 

 


